
CORRESPONDENCIAS
Título orixinal Correspondências Dirección Rita Azevedo Gomes Ano 2016 País 
Portugal Duración 145 min. Idioma orixinal Portugués, italiano, inglés, grego, francés, 
español Guión Rita Azevedo Gomes, a partir da correspondencia entre Sophia de 
Mello e Jorge de Sena Montaxe Rita Azevedo Gomes e Patricia Saramago
Fotografía Acácio de Almeida e Jorge Quintela Son Olivier Blanc, François Guillaume 
e Branko Neskov Música Alexander Zekke Coa participación de Rita Durão, Luís 
Miguel Cintra, Mário Barroso, Tânia Dinis, Anna Leppänen, Pierre Léon, Francisco 
Nascimento, Luna Picoli-Truffaut, Hugo Tourita, Eva Truffaut Produción C.R.I.M. 
Productions Distribución Numax

Sinopse Sophia de Mello Breyner Andresen e Jorge de Sena son dous dos escritores 
portugueses máis importantes do século XX. O exilio de Jorge, perseguido polo 
salazarismo, iníciase en Brasil en 1959 e continúa nos Estados Unidos, onde falece 
en 1978. Nunca regresou a Portugal. Estas cartas, postas en escena de maneira 
exemplar por Rita Azevedo Gomes, unen na distancia a Jorge e Sophia, alimentando 
unha complicidade afectiva e intelectual que manterán até a fin das súas vidas. A 
súa correspondencia e os seus poemas atravesan corpos, idiomas, países e imaxes 
nun filme-ensaio onde historia, política, pasado e futuro se mesturan con liberdade e 
absoluta mestría cinematográfica.

Festivais e galardóns Premio da Fundaçâo José Saramago e Livraria Lello ao mellor 
documental (DocLisboa, New Visions). Seleccionado en Locarno 2016, Festival 
de Cine Europeo de Sevilla 2016, Vienalle 2016, Cineticle Art Cinem 2016, Mostra 
Internacional de Cinema de São Paulo 2016, International Film Festival Belo Horizonte 
2016, Muestra de Cine Europeo de Lanzarote 2016, ZiNEBI 2016, Festival de Cine de 
Zaragoza 2016, Caminhos do Cinema Português 2016, D’A Film Festival Barcelona 
2017, BAFICI 2017.

notas ao pé
por rita azevedo

«no sol dos meus patios baleiros / a furia reina intacta»
sophia andressen

Primeiro viñeron as cartas —ausencia, exilio, encontros, liberdade, voz, dignidade, 
xustiza, soidade, medo, tempo, poesía, viaxe, distancia, xuventude perdida, amiza-
de. Asombro: Grecia.
«...Gustaríame falarche de todo o que vin, desde o incrible sabor do viño con 
resina que me atordou a noite da miña chegada, até a auga xeada que bebín nun 
abafante día de verán nas montañas de Delfos. Pero sinto que apenas son quen de 
falar diso» (Sophia).
Logo viu o demais, os poemas, os vellos e novos amigos, desencontros, desexos, 
ideas de verán, moito, moito traballo, un amor que sobordaba e un sentimento 
imparable —o pracer de ver o filme medrar, fragmentarse, un longo travelling no 
tempo, durante tres anos. «... aquí, / e na vulgaridade na que a terra é terra, / e o 
mar é mar e a praia é praia, o ton / exacto dunha canción divina. Os deuses, se 
algunha vez existiron, eran así».

«de amor, de poesía e de ter pátria, aquí se trata»
jorge de sena

As cartas, pola súa natureza e dimensión, espertaron en min memorias vívidas dos 
60 e 70 en Portugal. Foron os anos da miña xuventude e os máis importantes na 
miña formación. Foron ademais anos de profundos cambios culturais, políticos 
e sociais en Portugal, que influenciaron profundamente as seguintes xeracións.

«aquí, sophia, é así... un debe usar unha coitela e resistir os cortes: mais 
non se está tan só...»
jorge de sena [brasil, xuño de 1962]

Ademais do esencial valor das cartas que nos chegaron como un testemuño di-
recto da invulnerabilidade ao medo, da loita pola liberdade e a xustiza, o que 
tamén me interesou foi precisamente a correspondencia entre estes dous seres, 
estes grandes poetas. Unha estraña sorte de amizade incondicional, que sobrevive 
ao tempo e a distancia.

«Continuamente sentimos a túa ausencia e o meu silencio epistolar significa non 
só falla de tempo senón tamén a miña consternación ao afrontar a distancia» 
(Sophia).

«esa é a misión do poeta: traer á luz e ao exterior o medo»
sophia andressen

Logo, ademais, había poemas traducidos a diferentes idiomas e recitados por 
distintas voces —como se deberan encontrar novos alicerces, como o xesto dos 
«aedos» que levaban o «antigo e venerable canto» á praza pública. Esa poesía que 
primeiro se cantou nos palacios dos deuses gregos.
Sempre perdida? Sempre atopada? Nunca o souben. Pero miles de cousas, tal e 
como eu as sentía, seguiron a mesma dirección, onde os poetas, os amigos e o azar 
me levaron.
«Porque pertenzo á clase de xente que mergulla cos ollos abertos / E recoñezo 
o abismo rocha a rocha anémona a anémona flor a flor» (O Minotauro, Sophia).
«Só nos influenciamos por aquelas persoas que xa son similares a nós». Dei con 
esta idea nunha entrevista con Sophia. Logo, citando a Francis Ponge, veu como 
unha ilustración: «As ideas solicitan o meu acordo, preguntan por el e é doado 
para min dárllelo; ese agasallo, ese acordo non me proporciona pracer, senón unha 
certa aversión, unha náusea. Pola contra, os obxectos, a paisaxe, os acontecemen-
tos e a xente do mundo exterior gústanme. Fanme crer».
Lembro algúns versos de Jorge de Sena que sempre permaneceron na miña
cabeza e finalmente decidín non usar:

«e só eu sei por que comecei a escribir ao inicio do mundo
e debuxei un reno para poder cazalo mellor»

Pressbook do filme, elaborado por Numax Distribución.

exílio
Quando a pátria que temos não a temos

Perdida por silêncio e por renúncia
Até a voz do mar se torna exílio

E a luz que nos rodeia é como grades
(sophia de mello breyner andresen)


